
Ciû d'un çervello o perde a tramontann-a

e guai in te questo meize a litigâ,

se réziga de fâ sêunnâ a campann-a

o andasene d'asbrito in te l'ûspiâ.


Ö sôlleon in sce i destin da gente

ciû ch'influenza o g'ha complicitae:

ö cädo o fa a-i bordelli da crescente

e se diventa tutti increscentae.


Defaeti, dimme ûn po' se con a neive

s'é mai andaeti in ciassa a tiâ rissêu?

Se serca ben mangiâ e mègio beïve

e se comizia a-o cädo di lensêu.





SETTEMBRE



Uga gûstosa e bella che l'agosto

t'ha faeti i grosci rappi matûrâ,

te spremmo e te trasformo in tanto mosto

che gioia indrento a-e venn-e o me mettiâ.


Ti boggi drento e tinn-e e ti borbôggi,

e ö forte odô me monta a-o çervellin;

a mae donnetta, attenta, a lava i dôggi

che impiemo poi ciû tardi de bon vin.

Estræto da "https://lij.wikisource.org/w/index.php?title=Pagina:Cava_in_to_remoin_1930.pdf/146&oldid=44191"

